
Ота-онага  оқ  бўлиш  ҳамда  қариндош-уруғчиликдан  узилишнинг
ҳаромлиги  ҳақида

 

أَنْ تَوَلَّيْتُمْ  إِنْ  عَسَيْتُمْ  {فَهَلْ  تَعَالَى:  اللهُ  قَالَ 
أُولَئِكَ  * أَرْحَامَكُمْ  وَتَقَطَّعُوا  الأَرْضِ  فِي  تُفْسِدُوا 
أَبْصَارَهُمْ وَأَعْمَى  فَأَصَمَّهُمْ  اللهُ  لَعَنَهُمُ  .{الَّذِينَ 

بَعْدِ مِنْ  اللهِ  عَهْدَ  يَنْقُضُونَ  {وَالَّذِينَ  تَعَالَى:  وَقَالَ 
يُوصَلَ أَنْ  بِهِ  اللهُ  أَمَرَ  مَا  وَيَقْطَعُونَ  مِيْثَاقِهِ 
وَيُفْسِدُونَ فِي الأَرْضِ * أُولَئِكَ لَهُمُ اللَّعْنَةُ وَلَهُمْ سُوءُ
.{الدَّارِ

إِيَّاهُ إِلَّا  تَعْبُدُوا  أَلَّا  رَبُّكَ  {وَقَضَى  تَعَالَى:  وَقَالَ 
الكِبَرَ عِنْدَكَ  يَبْلُغَنَّ  إِمَّا   * إِحْسَاناً  وَبِالْوَالِدَينِ 
وَلَا أُفٍّ  لَهُمَا  تَقُلْ  فَلَا  كِلَاهُمَا  أَوْ  أَحَدُهُمَا 
لَهُمَا وَاخْفِضْ   * كَرِيماً  قَوْلًا  لَهُمَا  وَقُلْ  تَنْهَرْهُمَا 
كَمَا ارْحَمْهُمَا  رَّبِّ  وَقُلْ  الرَّحْمَةِ  مِنَ  الذُّلِّ  جَنَاحَ 
صَغِيراً .{رَبَّيَانِي 

Аллоҳ таоло: «Агар (иймондан) юз ўгирсангизлар, яқинки, сизлар ерда
бузғунчилик  қилурсизлар  ва  қариндош-уруғларингиз  (билан  ҳам
алоқаларингиз)ни  узурсизлар.  Ундай  кимсаларни  эса  Аллоҳ
лаънатлагандир, бас, уларнинг (қулоқларини панд-насиҳат эшитишдан)
кар,  кўзларини  эса  (тўғри  йўлни  кўра  олмайдиган)  кўр  қилиб
қўйгандир»  (Муҳаммад  сураси,  22–23-оятлар)ю

«Аллоҳга  берган  аҳд-паймонларини  мустаҳкам  бўлганидан  кейин
бузадиган, Аллоҳ  боғланишга  буюрган  нарсаларни  узадиган  ва  Ер
юзида бузғунчилик қилиб юрадиган кимсалар ҳам борки, улар учун
(Аллоҳнинг лаънати бўлур ва улар учун энг ёмон диёр – жаҳаннам бордир)»
(Раъд сураси, 25-оят).

«Парвардигорингиз  ёлғиз  Унинг  Ўзига  ибодат  қилишларингизни



ҳамда ота-онага яхшилик қилишларингизни амр этди. Агар уларнинг
(ота-онангизнинг)  бирови  ёки  ҳар  иккиси  сенинг  қўл  остингда
кексалик  ёшига  етсалар,  уларга  қараб  «уф»  тортма  ва  уларнинг
(сўзларини)  қайтарма!  Уларга  (доимо)  яхши  сўз  айт!  Улар  учун
меҳрибонлик  билан  хорлик  қанотини  паст  тут  –  хокисор  бўл  ва:
«Парвардигорим,  мени  (улар)  гўдаклик  чоғимда  тарбиялаб-
ўстирганларидек,  Сен  ҳам  уларга  раҳм-шафқат  қилгин»,  деб
(ҳақларига  дуо  қил)!»  (Исро  сураси,  23–24-оятлар),  деб  айтган.

344 - وَعَنْ أَبِي بَكْرَةَ نُفَيْعِ بْنِ الْحَارِثِ رَضِيَ اللهُ عَنْهُ 
«أَلاَ وَسَلَّمَ:  عَلَيهِ  اللهُ  صَلَّى  اللهِ  رَسُولُ  قَالَ  قَالَ: 
يَا بَلَى  قُلْنَا:  ثَلَاثاً  الْكَبَائِرِ؟»  بِأَكْبَرِ  أُنَبِّئُكُمْ 
الْوَالِدَيْنِ» وَعُقُوقُ  بِاللهِ،  «الإِشْرَاكُ  قَالَ:  اللهِ:  رَسُولَ 
الزُّورِ وَقَوْلُ  «أَلَا  فَقَالَ:  فَجَلَسَ،  مُتَّكِئاً  وَكَانَ 
لَيْتَهُ قُلنَا:  حَتَّى  يُكَرِّرُهَا  زَالَ  فَمَا  الزُّورِ»  وَشَهَادَةُ 
87 م   ،2654 [خ  عَلَيهِ.  مُتَّفَقٌ  .[سَكَتَ. 

344.  Абу  Бакра  Нуфайъ  ибн  Ҳорис  розияллоҳу  анҳудан  ривоят1.
қилинади:

«Расулуллоҳ  соллаллоҳу  алайҳи  васаллам  уч  марта:  «Сизларга  катта
гуноҳларнинг энг каттасини айтиб берайми?» дедилар. Улар: «Ҳа, эй
Аллоҳнинг  Расули!»  дейишди.  У  зот:  «Аллоҳга  ширк келтириш,  ота-
онага оқ бўлиш»,  дедилар.  Суяниб ўтирган эдилар,  ўтириб олдилар-да,
«Огоҳ  бўлинг,  ёлғон  гувоҳлик  бериш  ҳам»,  дедилар.  У  зот  буни
такрорлайвердилар, ҳатто биз «Тўхтасалар эди», деб қолдик».

Муттафақун алайҳ.

